
Julen Axpe bakarrizketaria Vital Fundazioa Kulturunean arituko da ‘Furgonologo, una vida en furgoneta' showaren eskutik    

[bookmark: _GoBack]• Azken lau urteetan furgoneta batean egin duen bizitza kontatuko du euskal komikilariak 

• 500.000 jarraitzaile inguru ditu Tik Tok sarean eta 65.000 Instagramen, eta fenomeno bat da sare sozialetan   

Vitoria-Gasteiz, 2023ko maiatzak 10.- Vital Fundazioak Julen Axpe euskal bakarrizketaria aurkeztuko du ekainaren 2an Vital Fundazioa Kulturunean (19:30ean) egingo den emanaldian. Bere bakarrizketak, ‘Furgonólogo, una vida en furgoneta’, umorez erretratatzen du bere bizitza, azken lau urteetan, ibilgailu horretan. 

Denbora horretan bizitako esperientziek komedia ikuskizun bat ekarri dute. Bertan, Axpek publikoa gonbidatzen du berarekin bere bizitzako bidaia egitera, jakin arte zergatik amaitu duen furgoneta batean bizitzen eta, “hala ere, bere amona oraindik ez dela sustoak jota hil”. Ordubete pasatxoan, sukalde txiki batean afaria nola egiten den kontatzen hasi eta bere egunerokotasunari buruzko esketx dibertigarrietaraino eramango gaitu. 

‘Furgonólogo’ ikuskizun zintzoa da, eta Julen Axpek bizitzarekiko maitasuna transmititzen du, umore ‘hurbil eta bromazalearen’ bidez. Ikuskizun horren eskutik estatu osoan zehar ibili da. “Ikuskizun hau ondo badoa, agian, etorkizunean bizitza normala izatea pentsa dezaket: familia bat osatzea eta nire txakurrekin bizitzea. Baliteke autokarabana batera bizitzera joatea ere!” dio.

Julen Axpe (Otxandio, 1995) komiko gazte bat da, eta bere bizitza aldatu zuen bere ametsaren atzetik: bakarrizketari izatea. Interpretazioa ikasi zuen Bartzelonan, eta osabaren furgoneta eraman zuen hara, ez baitzekien zenbat denbora emango zuen bertan. Han beste bakarrizketari bi ezagutu zituen, eta haiekin batera ikuskizuna sortu zuen, baina bertan behera utzi zuen etxera itzultzeko. Bartzelonako antzoki baten ustekabeko dei batek bizitza aldatu zion. 

Sare sozialen bidez ere baliatu du komunikatzaile lana, sare horietan oso aktiboa baita bere komunitatearekin. 500.000 jarraitzaile inguru ditu Tik Tok sarean eta 65.000 Instagramen, eta fenomeno bat da sare sozialetan. 

Azpimarratzekoa da Madrilgo Gran Viako Arlequin aretoan eta Bartzelonako Teatreneu delakoan bakarrizketari izandako esperientzia; Athleticek eta Osasunak jokatu dituzten partidak euskaraz kontatzen ditu DAZNrako, eta EiTBrako proiektu batean egiten ari da lan. Bertan, Euskal Herrian zehar anekdota eta esperientzia berrien bila bidaiatzen du, betiere furgoneta bere lankide leiala lagun duela.

Sarrerak

Sarrerak gaurtik aurrera eros daitezke 3 €-ko prezioan Vital Fundazioaren webgunean (www.fundacionvital.eus), erakundearen egoitzan (Kordoi Etxea, Aiztogile kalea 24) edo ekitaldia hasi baino ordubete lehenagotik aurrera, sarrera librerik balego, Vital Fundazioa Kulturuneako leihatilan (Bakea kalea 5, Dendarabako 1. solairua, Vitoria-Gasteiz).

